
Uunga siunnersuut: Ilageeqarneq pillugu Inatsisartut inatsisaata allanngortinneqarnera 

pillugu Inatsisartut inatsisaat 

Ilinniartitaanermut, Kultureqarnermut Timersornermut Ilageeqarnermullu Naalakkersuisumit 

saqqummiunneqartoq 

 

pillugu 

 

siunnersuutip aappassaaneerneqarneranut 

 

Kultureqarnermut, Ilinniartitaanermut, Ilisimatusarnermut Ilageeqarnermullu 

Ataatsimiititaliap 

 

ISUMALIUTISSIISSUTAA 

 

 

Ataatsimiititaliap suliarinninnermini inuttarai: 

 

Inatsisartunut ilaasortaq Nivi Heilmann Efraimsen, Inuit Ataqatigiit, siulittaasoq 

Inatsisartunut ilaasortaq Isak Johannessen, Naleraq, siulittaasup 

Inatsisartunut ilaasortaq Margrethe Thårup Andersen, Demokratiit 

Inatsisartunut ilaasortaq Karen-Marie Kyed Frederiksen, Demokratiit 

Inatsisartunut ilaasortaq Nivi Rosing, Inuit Ataqatigiit 

 

 

UPA2026-mi 29. april 2026 siullermeerinninnerup kingorna ataatsimiititaliap siunnersuut 

misissorpaa. 

 

Siunnersuutip imarisaa siunertaalu 

Palasinik, provstinik domprovstinillu atorfinitsitsisarnermik soraarsitsisarnermillu 

oqartussaaffiup Naalakkersuisunit biskoppimut nuunneqarnissaa siunnersuummi 

siunertarineqarpoq. Kiisalu palasit, ajoqit pattattullu aamma palasip ikiortaasa 

ilinniarteqqinneqarnerinik ingerlaqqillunilu ilinniartinneqarnerinik biskoppi 

qulakkeerinnissasoq siunnersuutigineqarpoq. 

 

Tamatuma saniatigut palasip atuagarsuarnik allattuisup palaseqarfimmi suleqataasumut 

atorfeqartumut allamut palaseqarfiup atuagarsuisa suliassartaannik 

suliarinnissinnaassusilimmut tunniussinnaassagaa siunnersuutigineqarpoq. 

 

Siunnersuutip Inatsisartunit siullermeerneqarnera 

Siunnersuut siullermeerinermi tapersersorluarneqarpoq. Piffissap tusarniaaffiusup juullip 

nalaani tusarniaanermullu akissuteqarnissamut sivikitsuinnarmik piffissaqartitsilluni 

ingerlanneqarsimanera eqqumiigineqarpoq. Kiisalu siunnersuutip aningaasaliissutit 

amerlinerannik nassataqannginnera isumakuluutigineqartoq oqaatigineqarpoq. 

 

Sassartitsinerit 

Ataatsimiititaliap immikkoortumik matuminnga suliarinninneranut atatillugu Morten Nornild, 

ilageeqarnermi inatsisilerinerup iluani misilittagaqarluni immikkullu ilisimasaqarluni 

ukiorpassuarni inatsisileritooq, sassartinneqarpoq. 

 

Ilisimatitsiffiusumik ataatsimiinneq 

Ataatsimiititaliap immikkoortumik matuminnga suliarinninneranut atatillugu 

Ilinniartitaanermut, Kultureqarnermut, Timersornermut Ilageeqarnermullu Naalakkersuisoq 

ilisimatitsiffiusumik ataatsimeeqatigineqarpoq. 

 

Siunnersuutip aningaasaqarnikkut kingunerisassai 

Siunnersuut pisortanut aningaasaqarnikkut allaffissornikkullu kinguneqassanngilaq. 

 

Ataatsimiititaliap siunnersuummut oqaaseqaatai 

Siunnersuut piffissami 5. december 2025-mit 5. januar 2026-mut susassaqartunut arlalinnut 

pisortatigoortumik tusarniutigineqarsimasoq aammalu tusarniaanermut akissutinut 

tiguneqartunut Naalakkersuisut oqaaseqaateqarsimasut ataatsimiititaliamit 

maluginiarneqarpoq. 

 

Siunnersuutip ilageeqarnermut aningasaliissutit amerlinerannik nassataqannginnera 

immikkoortup oqaluuserineqarnerani isumakuluutigineqarpoq. Tassunga atatillugu 

ataatsimiititaliamit oqaatigineqassaaq siunnersuutip allaffissornikkut pitsaasumik 

kinguneqarnissaa naatsorsuutigineqartoq Naalakkersuisunit oqaatigineqarmat, tassa 

atorfinitsitsisarnermik soraarsitsisarnermillu oqartussaaffiup Naalakkersuisunit biskoppimut 

nuunneqarnera kiisalu atuagarsuarnik allattuisarnerup allaffissornikkut atorfeqartumut  

tunniunneqarnera ingerlatseriaatsimik eqaallisaataassammata. 

 

Kiisalu palasip atuagarsuarnut allattuisup atuagarsuarnut allattuinermik suliassamik sulisumut 

allamut pisariaqartumik piginnaasalimmut tunniussinissamut periarfissaqalernissaa 

ataatsimiititaliamit pitsaasutut isigineqarpoq, taamaaliornikkut allaffissornermi suliassatigut 

tatineqarneq oqilisarneqarsinnaammat, tamatumalu peqatigisaanik tamanna oqaluffimmi 

allaffissornikkut sulisut akornanni piginnaasanik ineriartortitsinermut tapeeqataasinnaammat. 

 

Taamaattorli ataatsimiititaliamit pingaartinneqarpoq palasinik, provstinik domprovstinillu 

atorfinitsitsisarnermut piginnaatitsissut ileqquusumik Naalakkersuisunit 

akisussaaffigineqaannassasoq, kisiannili piginnaatitsissutip biskoppimut Naalakkersuisunit 

tunniunnissaanut periarfissaassasoq. 

Ataatsimiititaliap inassuteqaatai 

 

• Ataatsimiititaliami amerlanerussutillit, Demokraatineersut aamma Inuit 

Ataqatigiinneersut, Naalakkersuisut allannguutissatut siunnersuummik 

saqqummiusseqqullugit kaammattuuteqarfigaat, taamaalilluni palasinik, provstinik 

aamma domprovstinillu atorfinitsitsisarnermut piginnaatitsissut 

Naalakkersuisuniiginnartussanngorluni, piginnaatitsissutip biskoppimut 

Naalakkersuisunit tunniunneqarnissaanut periarfissaqarluni. 

Ataatsimiititaliap taama oqaaseqaateqarluni isumaliutissiissummilu allassimasutut paasinnil-

luni siunnersuut aappassaaniigassanngortippaa. 

 

 

 

 

 

 

 

 

 

 

 

 

Nivi Heilmann Efraimsen 

Siulittaasoq 

 

 

 

 

 

 

 

 

 

Isak Johannessen 

Siulittaasup tullia 

 

 

 

Margrethe Thårup Andersen 

   

 

 

 

 

 

 

Karen-Marie Kyed 

Frederiksen 

 

 

 

 

 

 

 

Nivi Rosing 

 

 

 

 

 


